
Алтаев А.     Жігіттеріміз жарады
     Тәуелсіздік күні астаналықтар мен елорда қонақтары үшін жеңістің  жалауын желбіреткен мерекеге ұласты. Бұл күні Қазақстанның әуесқой бокс Федерациясы Астана және Гавана боксшыларының матчтық кездесуін ұйымдастырды. Шаршы алаңға 11 жұп көтеріліп, нағыз «жан алып, жан беріскен» жекпе-жектерді көрдік. 
     Шаршы алаңға бірінші болып Ілияс Сүлейменов шықты. Қарсыласы Панамерикан ойындарының  күміс жүлдегері Матейон Рамос. С.Сейфуллин атындағы агротехникалық университетінің бірінші курс студенті жекпе-жекті өте ширақ бастады. Кубалық та қарап тұратын жігіт емес екен, екінші раундта бірнеше дәл соққылармен көзге түсті. Залда отырған жүз сарбаздың «Ілияс!» деп айқайға басқаны дем берді ме, астаналық боксшымыз үшінші раундта  Рамосты бет қаратпай ұтты. 

    Рингке Мерей Ақшалов шыққанда ду қол соқтық. Қалай дегенмен әлем чемпионаты мен Олимпиада ойындарына қатысқан, жас та болса тәжірибелі боксшымыз осы Мерей екені сөзсіз. Мерей де бізді жерге қаратпады. Таурос Юдденниді айқын басымдықпен тізе бүктірді. Есеп 22:2 болды!






